
   ཀུན་གཟིགས་མཆོག  ཁྱེད་ཀྱི་བཀྲ་ཤིས་ལྷུན་པོ་དགོན་པ་ནི་གནས་མཆོག་འཕགས་པའི་ཡུལ་གྱི་བོད་མི་སྐྱབས་བཅོལ་བ་འཚོ་སྡོད་བྱེད་སར་བཞེངས་ཡོད་ལ། བོད་རང་བཙན་སློབ་ཕྲུག་ཚོགས་པ་དང་བྱེས་ཀྱི་བཀྲ་ཤིས་ལྷུན་པོ་དགོན་པ་གཉིས་མཉམ་རུབ་ཀྱིས་ཁྱེད་རང་དགུང་ལོ་ཉེར་དགུ་ལ་སོན་པའི་འཁྲུངས་སྐར་ལ། འཁྲུངས་སྐར་གྱི་སྤྲི་གོར་མེ་སྒྲོན་ཆེས་མང་ཤོས་ཅན་ཏེ་འཛམ་གླིང་གི་ཇེས་ཉིས་ཟི་ཟིན་ཐོ་གཏོར་བའི་ལས་འགུལ་ཞིག་སྤེལ་ཀི་ཡོད། ཁྱེད་རང་འཁྲུངས་སྐར་གྱི་རྟེན་འབྲེལ་ལ་དངོས་སུ་ཕེབས་མ་ཐུབ་ཀྱང་། ང་ཚོས་ཁྱེད་ཀྱི་ཞབས་བརྟན་གསོལ་འདེབས་དང་གཟུངས་སྔགས་སོགས་བགྲང་སྟེ་འཛམ་གླིང་གི་སྐྱེ་འགྲོ་ཀུན་ལ་ཤེས་སུ་འཇུག་གི་ཡིན། རྒྱ་ནག་གཞུང་གིས་ཁྱེད་ཀྱི་རང་དབང་དང་ཆོས་ཕྱོགས་ཀྱི་ཐོབ་ཐང་སོགས་བཙན་གྱིས་འཕྲོག་མོད། མི་སུས་ཀྱང་ཁྱེད་རང་སྐྱབས་མགོན་ཐམས་ཅད་མཁྱེན་པའི་ཡེ་ཤེས་ཀྱིས་ཐག་བཅད་ངོས་འཛིན་བྱས་བའི་པན་ཆེན་སྐུ་ཕྲེང་བཅུ་བའི་ཡང་སྲིད་འཁྲུལ་བྲལ་དེ་ཡིན་པ་སུས་ཀྱང་བསྒྱུར་མི་ཐུབ། 
    ང་རང་ཉིད་ནི་ཨ་རིར་སྡོད་པའི་བོད་མི་ཞིག་དང་ཨ་རིའི་རྒྱལ་སྤྱིའི་ཆོས་ལུགས་རང་དབང་ཚོགས་པའི་འགན་འཛིན་མི་སྣ་ཞིག་ཡིན་པའི་ཆ་ནས། བདག་གི་འོས་འགན་ནི་ཁྱེད་ཀྱི་བདེན་མཐའ་སེལ་དོན་དང་། དེ་བཞིན་དུ་ཆོས་ལུགས་དད་མོས་དང་བྱེད་སྒོ་སྣ་ཚོགས་ཀྱི་རྐྱེན་གྱིས་ཁྲིམས་འོག་ན་སྡུག་བསྔལ་མྱོང་བཞིན་པའི་རྒྱ་མི་རིགས་ཀྱི་དོན་དུའང་ཞུ་གཏུགས་བྱ་རྒྱུ་དེ་ཡིན་པ་མཁྱེན་པར་མཛོད། ཨ་རིའི་འཐུས་མི་སྐུ་ཞབས་ལྗེམ་སི་ནེ་ཁི་གྷ་བིན་ལགས་ང་དང་ལྷན་དུ་ཞུགས་ཏེ་ཁྱེད་ཉིད་དཔྱོད་ཤེས་ཅན་གྱི་བཙོན་མ་ཡིན་པར་ཁས་ལེན་བྱུང་བ་དང་། ང་ཚོ་མཉམ་རུབ་ཀྱིས་ཁྱེད་ཀྱི་རང་དབང་དང་བདེ་ཐང་གི་ཆེད་ཁྲིམས་རྩོད་ཞུ་གཏུགས་བྱེད་རྒྱུ་ཡིན། 
    དོན་དངོས་སུ། ན་ནིང་ངེད་ཚོས་རྩོམ་པ་པོ་མང་པོ་མཉམ་རུབ་ཀྱིས་བོད་ཀྱི་འགྲོ་བ་མིའི་ཐོབ་ཐང་སྲུང་སྐྱོབ་ཀྱི་ཐད་བྲིས་བའི་ཆེད་རྩོམ་གྱི་སྡིངས་ཆ་ཞིག་བསྒྲུབས་པ་ཡིན། ན་ནིང་གཅིག་པོར། ངས་ཨ་རིའི་གྲོས་ཚོགས་ཀྱི་མདུན་དུ་བོད་ནང་གི་ཆོས་ལུགས་དང་དད་མོས་རང་དབང་སྐོར་ཐེངས་གཉིས་ལ་བདེན་པས་ར་སྤྲོད་ཞུས་བ་ཡིན། དེ་ནི་ཉིས་སྟོང་བཅུ་བདུན་ལོའི་ཟླ་བ་དྲུག་པའི་ནང་ཐེངས་གཅིག་དང་ཉིས་སྟོང་བཅོ་བརྒྱད་ཀྱི་ཟླ་གཉིས་བའི་ནང་ཡང་བསྐྱར་གཅིག་ཞུས་བ་ཡིན། 

